Cofnodion o Gyngor Cymuned Llanbedr a gyfarfu nos Iau Mai 4ydd 2017 yn y ffreutur, Maes Awyr am 7.00 o’r gloch yr hwyr.
Hefyd cynhaliwyd cyfarfod byr yn deillio o faterion yn codi parthed y Neuadd Gymdeithasol.  (Cofnodwyd gan Helen Johns)
Presenoldeb
Cyngor llawn.
Gair gan y Cadeirydd
A hithau yn ddiwrnod etholiadau Cyngor Gwynedd, diwrnod olaf cyfarfod yn y ffreutur, a ffarwelio gyda 2 Gynghorydd sydd wedi bod yn hynod o ffyddlon i waith y Cyngor yn ystod y blynyddoedd diwethaf.  Wedi diolch i Aled Jones y mis diwethaf.  Diolch hefyd i Iona Anderson am gynrychioli pobl Bryn Deiliog a gofalu am fuddiannau’r Pentref yn gyson.  Bydd gweld eu colli yn fawr.
Dymuno’n dda i Annwen Hughes yn yr etholiad Cyngor Gwynedd, a hefyd estyn cydymdeimlad fel Cyngor  â hi a’r teulu yn eu profedigaeth ddiweddar o golli ei thad John Wyn, Crafnant.
Derbyniwyd y cofnodion fel rhai cywir (drwy e bost i bawb)
Pasiwyd i arwyddo’r cofnodion ar ddiwedd pob cyfarfod a hefyd unrhyw sieciau sydd angen eu talu rhag defnyddio amser y Cyngor a chostau cyfieithydd.  Ceisio cadw at awr o gyfarfod.
Agor Tendrau
Daeth 2 dendr i law.  Pasiwyd i dderbyn y rhataf ar gyfer llwybrau a thorri'r fynwent.  Hynny o waith gan Eifion Roberts, Harlech.
Dywedodd y Clerc bod y cyn weithiwr wedi gwneud peth gwaith yn y fynwent yn barod oherwydd claddedigaeth diweddar.  Pasiwyd anfon atynt i ofyn am infois am y gwaith hynny, a diolch iddynt hefyd am waith rhagorol yn ystod y blynyddoedd diwethaf.
Adroddiad Cyllid
Yng nghlwm gydag adroddiadau cyllid mae angen mabwysiadu ychwaneg o bolisïau, a hefyd contract gwaith ar gyfer y Clerc.  Y Clerc wedi cael templed draft oddi wth Un Llais Cymru.  Pasiwyd bod y Clerc yn anfon copi drwy e bost i bob cynghorydd gael darllen y contract arfaethedig.
Bod y cyfrifon wedi cael eu harchwilio gan John Roberts.  (Llyfrau i Drawsfynydd ar y 28/4/15 a’u casglu ar y 3/5/17 – angen gwneud gwaith arnynt yn awr, a’u cael yn barod i’w hanfon at BDO.  
Cymeradwywyd y ffurflen flynyddol a’u harwyddo (diwedd cyfarfod)

Arian yn y Banc diwedd Ebrill = £13626.35
Mae hyn yn cynnwys £7096.50 praesept diwedd Ebrill.
Pethau angen eu talu mis mai :-
Cymru 1  £194.40    (TAW o £32.40)
Agor bedd - £400
(Angen cael gwybod gan Gyngor Gwynedd eu taliadau Mynwentydd am y flwyddyn)
Llais Ardudwy – hysbysiad llwybrau etc £20.00
Cyfanswm am waith mis Mai hyd yma fydd £614.40
Adroddiad gan Annwen Hughes
· Nododd y Cynghorydd Annwen Hughes nad oedd cynllun y ffordd newydd heb weld golau dydd hyd yma.  Bydd ymgynghoriad am 28 diwrnod rhwng Cyngor Gwynedd a’r Parc Cenedlaethol yn awr.  Bydd yn rhaid iddynt gysylltu gyda gwahanol gyrff a thir feddianwyr eto.
· Bod cynllun gyda’r Ysgol wedi darfod yn awr – cynllun diogelwch ffordd, a’r plant wedi cael eu gwobrwyo, a chael cyfarfod gyda Carys Ofalus y gath fawr.
Diolchodd GD i AH am ei holl waith ac am ei phresenoldeb , ac am ddatrys unrhyw gwynion.
UN LLAIS CYMRU
Wedi talu aelodaeth y mis diwethaf.  Maent angen enwau cynrychiolwyr ar gyfer cyfarfodydd rhanbarth.  Diolchodd GD i Eirwyn Thomas am gynrychioli y llynedd.  Bu i Iolyn Jones fynychu hefyd.
Pasiwyd a chytunwyd bod y 2 Gynghorydd hyn yn dal ati i gynrychioli CC Llanbedr.
Materion Eraill yn cynnwys e byst
Mater ffordd newydd / Mochras a’r Maes Awyr - rhwystro Mochras rhag defnyddio ffordd drwy’r maes awyr - mewn achosion o argyfwng.
Derbyniwyd ambell e bost yn cyfeirio at hyn a beth oedd safbwynt y CC.
Nododd ETh ei fod wedi cael ochr David Young (Camp) ac wedi siarad gyda pherchnogion Mochras hefyd.  Y penderfyniad a wnaethpwyd oedd i beidio ag ymyrryd.
2 e bost wedi dod i law hefyd.  Pasiwyd bod y Cyngor ddim yn ochri â’r naill na’r llall yn y mater.  Pawb a’u buddiannau, cefnogi busnesau lleol i gyd.  Bod GD wedi ymateb i David Young.  Bod y mater yn fwy na ni fel Cyngor.
Ateb gyda sylwadau ein bod yn ddiduedd yn y mater.
Materion Tir yr Ysgol
Angen newid y cytundeb eto gyda thir yr Ysgol.  Gan nad yw’r Ysgol mwyach angen y darn tir ger y Neuadd ac yn fodlon i’r Cyngor ei fabwysiadu ar wahanol delerau.
Angen gwahodd Meilir Hughes ynghyd â Gwynne Pierce (Cadeirydd Llywodraethwyr) AR Y SAFLE RHYWBRYD WEDI 10.5.17.

Unrhyw fater  Arall
Hysbyseb y Cyngor ar wefan yr Ŵyl gwrw - falle byddai’r mater hwn yn fwy cymwys i Ganolfan Gymdeithasol Llanbedr.
Bryn Deiliog a Hafan Artro (Bryn Artro gynt) – bod y wal wedi cael ei thrwsio gan y perchnogion newydd.  Diolch i Ian Morris.
Pont y Pentre’ - bod carreg pentan wedi cael ei tharo unwaith eto.  Angen cysylltu gyda Chyngor Gwynedd parthed hyn.
Top Rhiw Garth Goch – twll yn y ffordd.  Mater Cyngor Gwynedd
Neuadd bentref – heb god post.  Iolyn Jones am ymchwilio i hyn.
Meinciau er cof - nododd Morfudd fod 3 person mewn cwta 3 wythnos wedi gwneud ymholiadau parthed gosod meinciau er cof ar lan yr Artro.

Terfynwyd y cyfarfod.
Cyfarfod nesaf gyda Chyfieithydd yn Neuadd Gymdeithasol Llanbedr am 7.00 yr hwyr
Nos Iau Mehefin 1af.

